REPUBLIKA E SHQIPERISE

ENTI RREGULLATOR | ENERGJISE
BORDI

VENDIM

Nr. 287, Daté 08.10.2026

MBI

FILLIMIN E PROCEDURES ADMINISTRATIVE PER MIRATIMIN E
“METODOLOGJISE SE PERCAKTIMIT TE VLERAVE REFERUESE NE RASTET KUR
TE DHENAT E MATJES SE ENERGJISE ELEKTRIKE JANE PERKOHESISHT TE
PADISPONUESHME OSE TE PAARRITSHME”

Né mbéshtetje té neneve 16, 19 gérma “b” dhe 92, pika 5 té ligjit nr. 59/2026, “Pér sektorin e
energjisé elektrike”, si dhe neneve 15 dhe 26 t€ “Rregullores pér organizimin, funksionimin dhe
procedurat e ERE-s”, miratuar me vendimin e bordit té Entit Rregullator té Energjisé (ERE) nr.
96, daté 17.06.2016; Bordi i ERE-s, né mbledhjen e tij té datés 08.10.2026, pasi shqyrtoi
relacionin nr. 3002 prot., daté 07.10.2026, té pérgatitur nga grupi i punés i ngritur me Urdhrin e
Kryetarit t¢ ERE-s, nr. 138, daté 18.08.2026, “Mbi fillimin e procedurés administrative pér
miratimin e Metodologjisé sé pércaktimit té vlerave referuese né rastet kur té dhénat e matjes sé
energjisé elektrike jané pérkohésisht té padisponueshme ose té paarritshme ”,

Konstatoi se:

- Neni 92, pika 1, 1 ligjit nr. 59/2026 “Pér sektorin e energjisé elektrike” pércakton se
operatorét e sistemit té transmetimit dhe té shpérndarjes jané pérgjegjés pér veprimtaring e
matjes dhe shérbimin e leximit té matésve né rrjetet e tyre pérkatése.

- N& zbatim té nenit 92, pika 5, té ligjit nr. 59/2026, né rast se té dhénat e matjes jané
pérkohésisht té padisponueshme ose té paarritshme pér njé periudhé mé té gjaté se 1 (njé)
muaj, operatorét e rrjetit llogarisin vlera reference zévendésuese, bazuar né metodologjiné
e miratuar nga ERE-ja, ndérsa periudha e zbatimit té kétyre vlerave nuk mund té zgjasé mé
shumeé se 3 (tre) muaj.

- N& zbatim té kétij parashikimi ligjor, ERE miraton metodologjiné mbi bazén e sé cilés
operatorét e rrjetit llogarisin vlerat reference zévendésuese. Projektmetodologjia, objekt i
késaj procedure, pércakton kriteret dhe rendin e llogaritjes sé kétyre vlerave, ményrén e
pérdorimit té tyre pér géllime faturimi, si dhe korrigjimin e faturimit pas disponueshmérisé
sé té dhénave faktike té matjes.

- Projektmetodologjia pércakton rastet né té cilat té dhénat faktike t& matjes konsiderohen
pérkohésisht té padisponueshme ose té paarritshme, pérfshiré démtimin e matésit, vendosjen
e matésit jashté kushteve teknike té funksionimit, mungesén e aksesit né té dhénat e matjes,
si dhe raste té tjera gé sjellin pérkohésisht pamundésiné e marrjes sé té dhénave faktike.

- Projektmetodologjia pércakton njé rend hierarkik pér llogaritjen e vlerés referuese, duke i
dhéné pérparési konsumit té matur pér té njéjtin muaj té vitit t¢ méparshém dhe, né mungesé
té tij, mesatares mujore té konsumit té matur pér periudhat pér té cilat disponohen té dhéna
faktike. Né rastin kur nuk disponohet asnjé e dhéné faktike e matjes, projektmetodologjia
parashikon aplikimin e vlerés referuese 0 kWh.

- Projektmetodologjia pércakton karakterin e pérkohshém té pérdorimit té vlerés referuese,
duke parashikuar se periudha e zbatimit té saj nuk mund té zgjasé mé shumé se 3 (tre) muaj
dhe se, pas disponueshmérisé sé té dhénave faktike té matjes, faturimi korrigjohet né
pérputhje me konsumin faktik t& matur.

- Projektmetodologjia pércakton pérgjegjésité e operatorit té rrjetit dhe té furnizuesit né kété
proces, ku operatori i rrjetit llogarit vlerén referuese zévendésuese sipas kritereve té
pércaktuara né metodologji, ndérsa furnizuesi e pérdor kété vleré pér géllime faturimi dhe
kryen korrigjimin pérkatés pas disponueshmérisé sé té dhénave faktike té matjes.

- Projektmetodologjia parashikon detyrime pér administrimin dhe ruajtjen e té dhénave,
sigurimin e gjurmueshmérisé sé rasteve té faturimit me vleré referuese, raportimin periodik
prané ERE-s, si dhe té drejtén e ERE-s pér té kérkuar té dhéna, dokumentacion dhe
shpjegime pér géllime monitorimi dhe verifikimi té zbatimit té saj.

- Projektmetodologjia ruan né thelb parimet dhe mekanizmin e pércaktimit té vlerave
referuese té metodologjisé né fugi, miratuar me vendimin e Bordit t¢ ERE-s nr. 104, daté
23.06.2016, e ndryshuar, duke i pérshtatur dhe sistematizuar ato né pérputhje me nenin 92,
pika 5, t& ligjit nr. 59/2026 “Pér sektorin e energjisé elektrike”, si dhe duke qartésuar
rregullat pér pércaktimin dhe aplikimin e vlerave referuese, korrigjimin e faturimit dhe
monitorimin e zbatimit té tyre.

- Pérpara miratimit t€ projektmetodologjisé, projektakti do t’i nénshtrohet procesit té
konsultimit me palét e interesit, me géllim shqyrtimin e komenteve dhe propozimeve té
paragitura dhe, sipas rastit, reflektimin e tyre né projektakt.

Pér gjithé sa mé sipér, bordi i ERE-s,
Vendosi:

1. Té fillojé procedurén administrative pér miratimin e “Metodologjisé sé pércaktimit té
vlerave referuese né rastet kur té dhénat e matjes sé energjisé elektrike jané pérkohésisht té
padisponueshme ose té paarritshme ”, sipas tekstit bashkélidhur kétij vendimi.

2. “Projekt Metodologjia e pércaktimit té vlerave referuese né rastet kur té dhénat e matjes sé
energjisé elektrike jané pérkohésisht té padisponueshme ose té paarritshme”, do t’i
nénshtrohet procedurés sé konsultimit dhe shqyrtimit, né pérputhje me kérkesat e
legjislacionit né fuqi dhe procedurat e pércaktuara nga ERE pér miratimin e akteve
rregullatore.

3. Ngarkohet Grupi i punés pér ndjekjen e procedurés, pér kryerjen e veprimeve té nevojshme
procedurale lidhur me publikimin, konsultimin dhe administrimin e komenteve mbi
projektaktin apo organizimin e seancave dégjimore sipas nevojés.

Ky vendim hyn né fugi menjéheré.

Cdo palé e pérfshiré né kété proceduré mund t’i kérkojé ERE-s, brenda 7 ditéve kalendarike nga
data e marrjes dijeni té vendimit, rishikimin e vendimit té bordit né rast se ka siguruar prova té
reja gé mund ta ¢ojné bordin né marrjen e njé vendimi té ndryshém nga i méparshmi apo pér
gabime materiale té konstatuara. Pér kété& vendim mund té béhet ankim né Gjykatén
Administrative Tirané, brenda 45 ditéve kalendarike nga dita e publikimit né Fletoren Zyrtare.
Paragitja e ankimit nuk pezullon vlefshmériné e vendimit, pérvecse kur gjykata vendos ndryshe
né pérputhje me legjislacionin né fuqi.

Ky vendim botohet né Fletoren Zyrtare.

KRYETARI
Petrit AHMETI

Miratuar me Vendimin e Bordit té¢ ERE-s, Nr. 287, Daté 08.10.2026

PROJEKT

METODOLOGJIA E PERCAKTIMIT TE VLERAVE REFERUESE NE RASTET
KUR TE DHENAT E MATJES SE ENERGJISE ELEKTRIKE JANE
PERKOHESISHT TE PADISPONUESHME OSE TE PAARRITSHME

Neni 1
Qéllimi
Kjo metodologji pércakton rregullat pér pércaktimin e vlerés referuese té konsumit té

energjisé elektrike né rastet kur té dhénat faktike té matjes jané pérkohésisht té
padisponueshme ose té paarritshme.

Vlera referuese pérdoret pér géllime faturimi gjaté periudhés né té cilén nuk disponohen té
dhénat faktike té matjes, deri né rikthimin e mundésisé pér marrjen e kétyre té dhénave.

Pércaktimi i vlerés referuese dhe korrigjimi i faturimit pas marrjes sé té dhénave faktike
kryhen né pérputhje me rregullat e pércaktuara né kété metodologji.

Kjo metodologji €shté hartuar né zbatim t€ nenit 92, pika 5, t&€ ligjit nr. 59/2026 “Pér
sektorin e energjisé elektrike”.

Neni 2
Fusha e zbatimit

Kjo metodologji zbatohet nga furnizuesit e energjisé elektrike pér klientét pér té cilét té
dhénat e matjes jané pérkohésisht té padisponueshme ose té paarritshme.

Pér géllime té késaj metodologjie, t¢ dhénat e matjes konsiderohen pérkohésisht té
padisponueshme ose té paarritshme kur Furnizuesi merr dijeni nga Operatori i Sistemit té
Shpérndarjes se té dhénat faktike té matjes nuk mund té merren pér shkak té:

a) démtimit té matésit;
b) matésit jashté kushteve teknike té funksionimit; ose
C) mungesés sé aksesit né té dhénat e matjes.

Faturimi me vleré referuese zbatohet vetém pér periudhén né té cilén té dhénat faktike té
matjes nuk jané té disponueshme dhe nuk mund té pérdoret si zévendésim i pérhershém i
matjes faktike.

Neni 3
Fillimi i aplikimit té vlerés referuese

Né rastet kur té dhénat e matjes jané pérkohésisht té padisponueshme ose té paarritshme
pér njé periudhé mé té gjaté se 1 (njé) muaj, Furnizuesi kryen faturimin me vleré referuese.



2. Vlerareferuese pércaktohet pér ¢cdo periudhé faturimi pér té cilén nuk disponohen té dhénat
faktike té matjes. Periudha e faturimit me vleré referuese nuk mund té zgjasé mé shumé se
3 (tre) muaj.

3.  Me marrjen e té dhénave faktike té matjes, Furnizuesi ndérpret aplikimin e vlerés referuese
dhe vijon faturimin mbi bazén e konsumit té matur.

Neni 4
Pércaktimi i vlerés referuese mbi bazén e konsumit té té njéjtit muaj té vitit té
méparshém
1. Kur pér kontratén e furnizimit disponohen té dhéna faktike té& matjes pér té njéjtin muaj té
vitit té méparshém, vlera referuese pér ¢cdo muaj né té cilin té dhénat faktike té matjes jané
pérkohésisht té padisponueshme ose té paarritshme éshté sasia e energjisé elektrike e matur
dhe e regjistruar pér té njéjtin muaj té vitit t¢ méparshém.

2. Vlera referuese shprehet né kWh dhe pérdoret pér faturimin e periudhés pérkatése.

3. Kur disponohen té dhéna faktike té matjes pér té njéjtin muaj té vitit t¢ méparshém, metoda
e pércaktuar né kété nen ka pérparési ndaj metodave té tjera té pércaktimit té vlerés
referuese.

Neni 5
Kontratat me té dhéna té pamjaftueshme té matjes

1. Pér kontratat e furnizimit pér té cilat nuk disponohet konsumi i matur pér té njéjtin muaj té
vitit té méparshém, vlera referuese pércaktohet mbi bazén e mesatares mujore té konsumit
té matur dhe té regjistruar né sistemin e faturimit gjaté 12 (dymbédhjeté) muajve té fundit.

2. Pér kontratat e furnizimit pér té cilat disponohen té dhéna faktike té matjes vetém pér njé
periudhé nga 1 (njé) deri né 11 (njémbédhjeté) muaj, vlera referuese pércaktohet mbi bazén
e mesatares mujore té konsumit té matur gjaté muajve pér té cilét disponohen té dhéna
faktike.

3. Mesatarja mujore llogaritet si raport ndérmjet sasisé totale té energjisé elektrike té matur
gjaté periudhés pérkatése dhe numrit té€ muajve pér té cilét disponohen té dhéna faktike té
matjes.

4. Pérllogaritja sipas kétij neni zbatohet vetém kur nuk mund té pérdoret konsumi i té njéjtit
muaj té vitit t& méparshém, sipas nenit 4 té késaj metodologjie.

Neni 6
Kontratat pa asnjé té dhéné faktike té matjes
Klientét pér té cilét nuk disponohet asnjé muaj me té dhéna faktike té leximit t¢ matjes sé

energjisé elektrike faturohen me vleré referuese 0 kWh, pér njé periudhé jo mé té gjaté se 3
(tre) muaj radhazi.



Neni 7
Pérjashtime
Pér kontratat e furnizimit me energji elektrike, matési i té cilave éshté i instaluar né boks

kolektiv, nuk zbatohet faturimi me vleré referuese pér shkak té mungesés sé aksesit né té
dhénat e matjes.

Né Kkéto raste, Furnizuesi dhe Operatori i Sistemit té Shpérndarjes marrin masat pér
sigurimin e té dhénave faktike té matjes dhe vijimin e faturimit mbi bazén e tyre.

Pérjashtimi i pércaktuar né pikén 1 té kétij neni zbatohet vetém kur shkak i mungesés sé té
dhénave éshté pamundésia e aksesit né té dhénat e matjes pér shkak té vendosjes sé matésit
né boks kolektiv, dhe jo démtimi i matésit ose konstatimi i matésit jashté kushteve teknike
té funksionimit.

Neni 8
Korrigjimi i faturimit pas marrjes sé té dhénave faktike té matjes

Kur, pas faturimit me vleré referuese, béhen té disponueshme té dhénat faktike té matjes,
Furnizuesi kryen korrigjimin e faturimit né pérputhje me konsumin faktik té regjistruar.
Korrigjimi kryhet duke krahasuar:

a) sasiné e energjisé elektrike té faturuar me vleré referuese; dhe
b) sasiné e energjisé elektrike t& konsumuar sipas té dnénave faktike té matjes.

Kur konsumi faktik éshté mé i larté se konsumi i faturuar me vleré referuese, diferenca i
ngarkohet klientit né faturén pasardhése.

Kur konsumi faktik éshté mé i ulét se konsumi i faturuar me vleré referuese, diferenca
zbritet nga detyrimi i klientit né faturén pasardhése.

Korrigjimi kryhet né faturén pasardhése pas marrjes sé té dhénave faktike té matjes dhe
pasqgyron garté sasiné e konsumit té faturuar mé paré me vleré referuese, konsumin faktik
dhe diferencén e korrigjuar.

Né rastet kur té dhénat faktike té matjes mbulojné mé shumé se njé periudhé faturimi té
faturuar mé paré me vleré referuese, korrigjimi kryhet pér té gjithé periudhén pérkatése,
duke evidentuar diferencén pér secilén periudhé, sipas té dhénave té disponueshme.

Neni 9
Rendi i aplikimit té vlerés referuese
Pér pércaktimin e vlerés referuese, dispozitat e neneve 4, 5 dhe 6 té késaj metodologjie

zbatohen sipas kétij rendi. Secila metodé zbatohet vetém kur nuk mund té zbatohet metoda
paraardhése.

Metoda e pérdorur pér pércaktimin e vlerés referuese dokumentohet né sistemin e faturimit
dhe éshté e identifikueshme pér ¢do faturé té léshuar mbi bazén e késaj metodologjie.



Neni 10
Detyrimet e Furnizuesit

Furnizuesi administron dhe ruan té dhénat mbi bazén e té cilave éshté pércaktuar vlera
referuese.

Pér cdo faturim me vleré referuese, Furnizuesi duhet té jeté né gjendje té identifikojé:

a) periudhén e faturimit;

b) shkakun e mungesés sé té dhénave faktike té matjes;

c) metodén e pérdorur pér pércaktimin e vlerés referuese;

¢) sasiné e energjisé elektrike té faturuar me vleré referuese; dhe

d) té dhénat faktike té pérdorura pér korrigjimin e faturimit, kur kéto té dhéna béhen té
disponueshme.

Furnizuesi merr masat pér korrigjimin e faturimit menjéheré pas marrjes sé té dhénave
faktike té matjes.

Furnizuesi nuk mund té vijojé faturimin me vleré referuese pértej afatit té pércaktuar né
pikén 2 té nenit 3 té késaj metodologjie.

Neni 11
Raportimi né ERE

Furnizuesit gé léshojné fatura me vleré referuese raportojné né ERE ¢do 4 (katér) muaj, jo
mé voné se data 20 e muajit pasardhés pas pérfundimit té periudhés sé raportimit.

Raportimi pérfshin, té paktén:

a) numrin e kontratave té furnizimit/klientéve té faturuar me vleré referuese;

b) numrin e faturimeve té kryera me vleré referuese;

c) sasiné e energjisé elektrike té faturuar me vleré referuese;

¢) metodén e pérdorur pér pércaktimin e vlerés referuese;

d) numrin dhe sasiné e korrigjimeve té kryera pas marrjes sé té dhénave faktike té matjes;
dh) diferencat ndérmjet konsumit té faturuar me vleré referuese dhe konsumit faktik; dhe
e) cdo té dhéné tjetér g¢ ERE mund té kérkojé lidhur me zbatimin e késaj metodologjie.

Furnizuesi paraget né raport edhe problematikat e evidentuara gjaté zbatimit té
metodologjisé dhe masat e marra pér sigurimin e té dnénave faktike té matjes.

Neni 12
Kontrolli dhe verifikimi

ERE mund té kérkojé nga Furnizuesi té dhéna, dokumentacion dhe shpjegime lidhur me
cdo faturim té kryer me vleré referuese.

Furnizuesi dhe Operatori i Sistemit té Shpérndarjes sigurojné gjurmueshmériné e té
dhénave té matjes, té vlerave referuese té pérdorura dhe té korrigjimeve té kryera.



Né rast konstatimi té pasaktésive né pércaktimin ose aplikimin e vlerés referuese,
Furnizuesi kryen korrigjimin pérkatés né pérputhje me legjislacionin dhe aktet rregullatore
né fuqi.

Neni 13
Parimi i faturimit mbi bazén e konsumit faktik
Faturimi mbi bazén e vlerés referuese éshté njé mekanizém i pérkohshém dhe zbatohet
vetém gjaté periudhés kur té dhénat faktike té matjes nuk jané té disponueshme ose té
arritshme.

Sapo té disponohen té dhénat faktike té matjes, ato kané pérparési ndaj vlerés referuese dhe
pérdoren pér faturimin dhe korrigjimin e periudhés pérkatése.

Vlera referuese nuk pérbén pércaktim pérfundimtar té konsumit té klientit.

Neni 14
Dispozita té tjera
Kjo metodologji zbatohet pér té gjitha rastet e faturimit me vleré referuese gé lindin pas
hyrjes sé saj né fuqi.

Rastet e faturimit me vleré referuese té filluara pérpara hyrjes né fuqgi té késaj metodologjie
trajtohen sipas dispozitave né fugi né momentin e lindjes sé tyre, pérvec rasteve kur
vendimi miratues parashikon ndryshe.

Me hyrjen né fugi té késaj metodologjie, dispozitat e méparshme té ERE-s gé rregullojné
té njéjtén céshtje zévendésohen sipas pércaktimeve té vendimit té Bordit gé miraton kété
metodologji.

Furnizuesit dhe Operatori i Sistemit té Shpérndarjes jané pérgjegjés pér zbatimin e késaj
metodologjie brenda kompetencave té tyre.

Kjo metodologji hyn né fugi pas botimit né Fletoren Zyrtare dhe ndryshohet vetém me
vendim té Bordit té ERE-s.

